
   ᑐᓴᒐᒃᓴᖅ 
 

ᓴᖅᑭᑕᐅᑲᐅᑎᒋᔪᒃᓴᖅ 

ᐃᓄᐃᑦ ᑲᐱᔭᐅᖁᔭᐅᕗᑦ 

ᐃᖃᓗᐃᑦ, ᓄᓇᕗᑦ (ᐅᑐᐱᕆ 30, 2012)-ᐊᕐᕌᒍᑕᒫᑦ ᑲᐱᔭᐅᖁᔨᓐᓇᐅᔪᑦ ᓄᓇᕗᒻᒥᐅᓂᑦ ᓄᕙᒃᔪᐊᒃᑕᐅᓕᒪᔾᔪᑎᒧᑦ 

ᑲᔪᓯᖕᒥᖕᒪᑦ.  ᑲᐴᑎ ᐊᑭᖃᙱᓚᖅ ᐊᒻᒪᓗ ᐊᑐᐃᓐᓇᐅᒋᓪᓗᓂ ᐋᓐᓂᐊᕕᓕᒫᓂ ᓄᓇᕗᒻᒥᑦ ᐊᒻᒪᓗ ᐃᖃᓗᖕᓂᑦ 

ᐅᖃᒪᐃᓐᓂᖕᓂᐊᕐᕕᖕᒥᑦ. 

ᑲᐴᑕᐅᓲᖅ FluMist-ᖑᓂᕋᖅᑕᐅᓪᓗᓂ ᐊᕐᕌᓂ ᓴᖅᑭᑕᐅᓚᐅᕐᐳᖅ, ᐊᒻᒪᓗ ᑕᒪᑐᒪᓂ ᐊᕐᕌᒎᔪᒥᑦ ᑕᒪᑐᒧᖓ ᑲᐱᔭᐅᓃᑦ 

ᐃᓚᒋᐊᖅᑕᐅᕗᑦ ᓄᖅᑕᖅᑲᓂᑦ ᐅᑭᐅᓕᖕᓂᑦ 2-ᒥᑦ 17-ᒧᑦ.  ᓄᑕᖅᑲᑦ ᐊᒻᒪᓗ ᒪᒃᑯᒃᑐᑦ ᑕᒪᑐᒪᓂ ᐅᑭᐅᓕᖕᓃᑦᑐᑦ 

ᕿᖓᒃᑯᑦ ᑎᖕᒥᑳᕐᕕᐅᓐᓇᖅᑐᓂᑦ ᐱᑎᑕᐅᓂᐊᕐᐳᑦ, ᑲᐴᑎᒥᐅᙱᑦᑐᖅ. 

“ᐃᓄᐃᑦ ᐅᓗᕆᐊᓇᓛᒦᑦᑐᑦ ᑕᒪᑐᒪᙵᑦ ᓄᕙᖕᓇᕐᔪᐊᒥᑦ ᓄᑕᕋᑯᓗᐃᑦ ᐊᒻᒪᓗ ᐃᓐᓇᑐᖃᐃᑦ, ᐊᒻᒪᓗ 

ᓴᐳᑎᔪᓐᓇᕐᐸᕗᑦ ᓄᑕᖅᑲᕗᑦ ᐃᓐᓇᖁᑎᕗᓪᓗ ᑲᐱᔭᐅᓂᒃᑯᑦ ᓄᕙᖕᓇᙱᑦᑐᒥᑦ,” ᐅᖃᖅᑐᕕᓂᖅ ᓘᒃᑖᖅ ᒨᕇᓐ ᐸᐃᑭ, 

ᐊᖓᔪᖅᑳᖅ ᐃᓅᓕᓴᐃᔨᓕᕆᔨᒻᒪᕆᖕᓄᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯᓐᓄᑦ.  “ᐃᓄᐃᑦ ᐃᒻᒥᓂᒃ ᓇᒡᓕᒋᔭᑎᒃᓗ 

ᓴᐳᒻᒥᖃᑦᑕᕐᐸᔾᔪᒃ ᓄᕙᖕᓇᕐᔪᐊᒥᑦ ᐃᓅᓕᓴᖅᑕᐅᓂᒃᑯᑦ.” 

ᓄᑕᖅᑲᑦ ᐊᖏᕐᕋᐅᔾᔨᙱᓐᓂᕐᓴᐅᕙᒃᐳᑦ ᓄᕙᖕᓈᓗᖕᒥᑦ ᐃᓕᓐᓂᐊᕐᕕᖕᒥᑦ ᐃᓚᒥᓄᑦ ᐃᓅᓕᓴᖅᑕᐅᓯᒪᑎᓪᓗᒋᑦ. 

ᓄᕙᖕᓇᕐᔪᐊᖅ ᐊᐃᑦᑐᕐᓗᒃᑕᐅᕙᒃᐳᖅ ᖁᐃᕐᓱᖕᓂᒃᑯᑦ, ᑕᒋᐅᒃᓴᖕᓂᒃᑯᑦ ᐅᕝᕙᓘᓐᓃᑦ ᑲᒃᑭᒃᑯᑦ.  ᖃᓂᒻᒪᒃᖢᓂ 

ᐆᓇᕐᓇᖅᐳᖅ, ᑳᒍᓐᓃᕐᖢᓂ, ᓄᑮᑦ ᐋᓐᓂᐊᓪᓗᑎᑦ, ᐃᒡᒋᐊᕐᓗᖕᓇᖅᖢᓂ, ᐊᒻᒪᓗ ᑕᖃᓯᒪᖅᑰᔨᓐᓇᕐᖢᓂ.  ᓴᓗᒪᓂᖅ 

ᓲᕐᓗ ᐊᒡᒐᐃᑦ ᐅᐊᓴᐃᓐᓇᖃᑦᑕᕐᖢᒋᑦ ᐊᒻᒪᓗ ᖁᐃᕐᓱᖅᖢᓂ ᐅᕝᕙᓘᓐᓃᑦ ᑕᒋᐅᒃᖢᓂ ᑕᓕᖕᒧᑦ ᐅᕝᕙᓘᓐᓃᑦ 

ᑲᒃᑭᐅᑎᒃᓴᒧᑦ ᓄᖅᑲᐅᑎᔪᓐᓇᕐᐳᖅ ᓇᒧᙵᐅᓇᔭᖕᓂᖓᓂ ᓄᕙᐅᑉ. 

ᓄᕙᒃᔪᐊᖕᓇᐅᕙᒃᐳᖅ ᔮᓄᐊᕆᒥᑦ ᒪᐃᒧᑦ ᓄᓇᕗᒻᒥᑦ.  ᓘᒃᑖᖅ ᐸᐃᑭ ᐃᓅᓕᓴᖅᑕᐅᖁᔨᕗᖅ ᖁᕕᐊᓱᒃᕕᐅᑉ 

ᓯᕗᕐᖓᓂ ᓴᐳᒻᒥᔭᐅᓯᒪᖁᓪᓗᒋᑦ ᐃᓄᐃᑦ ᓄᕙᖕᓇᕐᔪᐊᒥᑦ ᑎᑭᑉᐸᑦ ᓄᓇᕗᒻᒧᑦ. 

## 

ᐱᕙᓪᓕᐊᔪᓄᑦ ᑐᑭᓯᒋᐊᕐᕕᒃ: 

ᕌᓐ ᐅᐊᓯᓐᒃ 

ᑐᓴᐅᒪᔪᓕᕆᔨᒻᒪᕆᒃ 

ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

867-975-5710 
rwassink@gov.nu.ca 

  ᑐᓴᖅᑎᑦᑎᒃᑲᓐᓂᕈᑎ 

ᓄᕙᒃᔪᐊᖕᓇᒧᑦ ᐊᒻᒪᓗ ᐃᓅᓕᓴᖅᑕᐅᖁᔨᓂᖕᒧᑦ ᑐᓴᐅᒪᔭᐅᔭᕆᐊᓖᑦ 

 ᓄᕙᒃᔪᐊᖕᓇᖅ ᖁᐱᕐᕈᐊᒃᔫᕗᑦ ᐊᒃᑐᐃᕙᒃᖢᓂ ᐃᓅᑉ ᐊᓂᖅᑎᕆᔾᔪᑎᖏᓐᓂᒃ.  ᐆᓐᓇᖕᓇᖅᖢᓂ, 

ᓂᐅᖁᕐᓕᖓᓐᓇᕐᖢᓂᓗ, ᐆᓕᖕᓇᕐᖢᓂ, ᐃᒡᒋᐊᕐᓗᖕᓇᖅᖢᓂᓗ, ᑳᖕᓇᕋᓂ, ᓴᐅᓂᙳᓐᓇᕐᖢᓂᓗ, ᑕᖃᓯᒪᓐᓇᕐᖢᓂ, 

ᑲᒃᑭᓕᑲᑕᖕᓇᕐᖢᓂᓗ ᐊᒻᒪᓗ ᑕᒋᐅᒃᓴᖕᓇᖅᖢᓂ. 

 ᓄᑕᕋᓛᑦ, ᓄᑕᖅᑲᑦ ᐊᒻᒪᓗ ᐃᓐᓇᑐᖃᐃᑦ ᐊᑦᑕᕐᓇᓛᖑᕗᑦ ᖃᓂᒪᓂᖕᒧᑦ ᐊᒻᒪᓗ ᐅᓂᒃᑎᑕᐅᔪᓐᓇᕐᖢᑎᒃ ᓄᕙᖕᓇᓗᐊᒧᑦ. 

 ᐃᓅᓕᓴᖅᑕᐅᓗᓂ ᓄᕙᖕᓇᕐᔪᐊᖅᑕᐅᑦᑕᐃᓕᒪᔾᔪᑎᒥᑦ ᐊᑲᐅᓛᖑᕗᖅ ᖃᓄᐃᙱᑦᑎᐊᕆᐊᒃᓴᖅ. 

 ᐃᓅᓕᓴᐅᑎ ᓄᕙᖕᓇᕐᔪᐊᖅᑕᐅᑦᑕᐃᓕᒪᔾᔪᑎᒧᑦ ᖃᓄᐃᙱᑦᑎᐊᕐᐳᖅ ᐊᒻᒪᓗ ᐱᕚᓪᓕᕈᑎᐅᓪᓗᓂ ᑎᒥᕕᑦ 

ᐊᓐᓇᐅᒪᔾᔪᑎᖏᓐᓂ ᓄᕙᖕᓇᕐᔪᐊᖅᑖᖅᑕᐃᓕᒪᓂᖕᒧᑦ. 

 ᑭᒃᑯᓕᒫᑦ ᓄᕙᖕᓇᓗᐊᖅᑕᐃᓕᒪᔾᔪᑎᒧᑦ ᐃᓅᓕᓴᖅᑕᐅᔪᓐᓇᕐᐳᑦ ᐋᓐᓂᐊᕕᖏᓐᓂᑦ, ᐊᒻᒪᓗ ᐃᖃᓗᖕᓂᑦ 

ᐅᖁᒪᐃᓐᓂᖕᓂᐊᕐᕕᐊᓂᑦ. 

 ᐃᓅᓕᓴᐅᑎ ᐊᑭᖃᙱᓚᖅ ᐊᒻᒪᓗ ᐊᑐᐃᓐᓇᐅᓪᓗᓂ ᑭᓇᓕᒫᒧᑦ ᓄᓇᕗᒻᒥᐅᓄᑦ ᑕᖅᑭᑦ 6 ᐅᖓᑖᓃᑐᐊᕐᐸᑦ.  

ᐃᓅᓕᓴᐅᑎᑕᖃᙱᒻᒪᑦ ᓄᕙᖕᓇᕐᔪᐊᖅᑖᖅᑕᐃᓕᒪᔾᔪᑎᒥᑦ ᓱᓕ ᓄᑕᕋᓛᓄᑦ ᑕᖅᑭᒃ 6 ᑐᖔᓃᑦᑐᓄᑦ.. 

 FluMist ᑎᖕᒥᑳᖅᑎᕈᑦ ᓱᕐᓗᒧᑦ ᐃᓅᓕᓴᐅᑎ ᐊᑐᐃᓐᓇᐅᕗᖅ ᓄᑕᖅᑲᓄᑦ ᐅᑭᐅᓕᖕᓄᑦ 2-ᒥᑦ 17-ᒧᑦ. 

 ᑕᒪᑐᒪᓂ ᐊᕐᕌᒎᔪᒥᑦ ᓄᓇᕗᒻᒥᑦ ᐊᒃᓱᓪᓘᓐᓃᑦ 50 ᐳᓴᓐᑎᓂ ᐃᓅᓕᓴᐃᔪᒪᕗᒍᑦ. 

 www.flunu.ca ᐃᑭᐊᖅᑭᕕᐊ ᓄᓇᕗᒻᒥᑦ ᓄᕙᒃᔪᐊᖕᓇᓕᕆᔫᑉ ᒥᒃᓵᓄᑦ. 

 ᓄᕙᒃᔪᐊᖕᓇᐅᒐᔪᒃᐳᖅ ᔮᓄᐊᕆᒥᑦ ᒪᐃᒧᑦ ᓄᓇᕗᒻᒥᑦ. 

 ᓄᕙᒃᔪᐊᖕᓇᐃᑦ ᐊᐃᑦᑐᕐᓗᒃᑕᐅᕙᒃᐳᑦ ᖁᐃᕐᓱᖕᓂᒃᑯᑦ ᐊᒻᒪᓗ ᑕᒋᐅᒃᓴᖕᓂᒃᑯᑦ. 

 ᖃᓃᓪᓗ ᐊᒻᒪᓗ ᕿᖓᐃᑦ ᒪᑐᐊᕐᐸᒃᓗᒍ ᖁᐃᕐᓱᓕᕌᖓᕕᑦ ᐅᕝᕙᓘᓐᓃᑦ ᑕᒋᐅᒃᓴᓕᕌᖓᕕᑦ ᐊᐃᑦᑐᕐᓗᐃᖁᓇᒃ 

ᓄᕙᖕᓇᕐᔪᐊᒥᑦ. 

 ᑭᒃᑯᓕᒫᑦ ᐊᒡᒐᑎᒃ ᐅᐊᓴᖃᑦᑕᕆᐊᖃᖅᐸᑎᒃ ᐊᒻᒪᓗ ᐅᐊᓴᒐᔪᒃᓗᓂᔾᔪᒃ ᐊᐃᑦᑐᕐᓗᐃᓗᐊᖁᓇᖅ ᓄᕙᖕᓇᒥᑦ. 

 ᓄᕙᖕᓇᕐᔪᐊᖅᑖᕐᑕᐃᓕᒪᔾᔪᑎᒧᑦ ᐃᓅᓕᓴᐃᓂᖕᓄᑦ ᐱᓕᕆᐊᖑᕗᑦ ᑲᓇᑕᓕᒫᒥᑦ. 

 ᐃᓄᓕᒫᓄᑦ ᐋᓐᓂᐊᖃᖕᓇᙱᑦᑐᓕᕆᔨᒃᑯ ᑲᓇᑕᒥ ᐃᑭᐊᖅᑭᕕᖓᑦ : http://www.phac-aspc.gc.ca/fluwatch/. 

